
PEDAGOGLARNI INKLYUZIV 
TA’LIMDA SUBYEKTLAR 
FAOLIYATINI O‘RGATISH 
METODIKASI

UDK: 376.1:004.9

Dilshodov Abrorjon Dilshodjon o‘g‘li
Farg‘ona davlat texnika universiteti
Axborot tizimlari va texnologiyalari kafedrasi katta o‘qituvchisi

ORCID: 0000-0003-2286-120X
Annotatsiya: Ushbu maqolada bo‘lajak maxsus pedagoglarni inklyuziv ta’limda o‘quvchilar va tarbiyalanuvchilar faoli-
yatini raqamli vositalar yordamida tahlil qilishga o‘rgatishning nazariy va amaliy asoslari yoritilgan. Ma’lumot, indikator, 
metrika va analitika tushunchalarining inklyuziv muhitdagi o‘rni asoslangan; subyekt–subyekt tizimi samaradorligini 
raqamli tahlil qilish modeli, SMART-kriteriyali diagnostik baza, axborotli-didaktik ta’minot hamda ularni joriy etish metodi-
kasi batafsil ko‘rib chiqilgan. Tajriba-sinov ishlarining natijalari asosida metodikaning samaradorligi isbotlangan.

Kalit so‘zlar: inklyuziv ta’lim, maxsus pedagog, raqamli tahlil, subyektlar faoliyati, raqamli kompetensiya, adaptiv tex-
nologiyalar, learning analytics, SMART-diagnostika, individual ta’lim dasturi.
Abstract: This article presents the theoretical and practical foundations for training future special education teachers in 
the digital analysis of subjects’ activities in inclusive education. The role of the concepts of data, indicator, metric, and 
analytics in an inclusive environment is substantiated; the digital analysis model of subject–subject system effectiveness, 
the SMART-based diagnostic framework, information-didactic support, and the methodology for their implementation are 
examined in detail. The effectiveness of the methodology is confirmed by the results of experimental research.

Key words: inclusive education, special educator, digital analysis, subjects’ activity, digital competence, adaptive tech-
nologies, learning analytics, SMART diagnostics, individualized education program.
Аннотация: В данной статье рассматриваются теоретические и практические основы обучения будущих специ-
альных педагогов цифровому анализу деятельности субъектов в инклюзивном образовании. Обоснована роль 
понятий данные, индикатор, метрика и аналитика в инклюзивной среде; подробно изложены модель цифрового 
анализа эффективности системы субъект–субъект, SMART-критериальная диагностическая база, информацион-
но-дидактическое обеспечение и методика их внедрения. На основе опытно-экспериментальной работы доказана 
эффективность методики.

Ключевые слова: инклюзивное образование, специальный педагог, цифровой анализ, деятельность субъектов, 
цифровая компетентность, адаптивные технологии, learning analytics, SMART-диагностика, индивидуальная обра-
зовательная программа.

KIRISH
Zamonaviy davr ta’lim tizimining global tendensiyalari inklyuziv yondashuvni markaziy o‘ringa ko‘tar-

moqda. O‘zbekiston Respublikasining “Ta’lim to‘g‘risida”gi Qonuni (2020) va “Inklyuziv ta’limni rivojlantirish 
konsepsiyasi” (2021-2025) maxsus ehtiyojli o‘quvchilar uchun sifatli va teng huquqli ta’limni kafolatlashni 
talab etadi. Bunda maxsus pedagogning kasbiy kompetensiyasi, xususan, raqamli vositalar yordamida o‘quv
chilar faoliyatini obyektiv va tizimli tahlil qila olish ko‘nikmasi hal qiluvchi ahamiyat kasb etadi. Inklyuziv sinf 
muhitida subyektlar faoliyatini an’anaviy kuzatish usullari ko‘pincha subyektivlik va statistik qat’iylikning past-
ligi muammosini keltirib chiqaradi. Raqamli tahlil vositalari – learning analytics tizimlari, video-tahlil dasturlari, 
portfel texnologiyalari va sun’iy intellekt asosidagi monitoring platformalari – ushbu muammoni bartaraf etish 
hamda pedagogik qarorlarni ma’lumotlarga asoslanib qabul qilish imkonini beradi.

Tadqiqotning vazifalari quyidagilardan iborat:

•	 talabalarni inklyuziv ta’limda subyektlar faoliyati samaradorligini raqamli tahlil qilishga o‘rgatishning peda-
gogik shart-sharoitlarini aniqlash;

•	 subyekt–subyekt tizimi samaradorligini raqamli tahlil qilishga o‘rgatish modelini takomillashtirish;

•	 korreksiya ishlarida SMART-kriteriyali diagnostik bazani joriy etish;

•	 axborotli-didaktik ta’minotni o‘quv amaliyotiga integratsiyalash texnologiyalarini ishlab chiqish.

MAVZUGA OID ADABIYOTLAR SHARHI
Inklyuziv ta’limda subyektlar faoliyatini raqamli tahlil qilish tushunchasi bir necha o‘zaro bog‘liq paradig-

malarning kesishmasi sifatida shakllanadi. Birinchidan, ta’limdagi ma’lumotlar tahlili (learning analytics) nazari-
yasi bo‘lajak pedagogga o‘quvchining o‘quv yo‘lini, qiyinchilik nuqtalarini hamda kognitiv rivojlanish dinami-
kasini obyektiv ko‘rsatkichlar asosida baholash vositalarini taqdim etadi.

Ikkinchidan, inklyuziv pedagogika tamoyillari – Universal Design for Learning (UDL) konsepsiyasi asosida 
har bir o‘quvchi uchun individual ta’lim yo‘nalishini loyihalash – raqamli tahlilsiz to‘laqonli amalga oshirib bo‘lmay-
digan jarayon hisoblanadi. Uchinchidan, maxsus pedagogikaning diagnostik-korreksion yondashuvi an’anaviy 
psixodiagnostika vositalarini raqamli texnologiyalar bilan integratsiyalash zarurligini ko‘rsatadi. O‘zbekistonlik 
olimlar E. G‘oziyev, Sh. Qurbonov, B. Hamidovlarning tadqiqotlari maxsus pedagoglar tayyorlashda raqamli 
kompetensiyani shakllantirish muhimligini ta’kidlaydi. Xorijiy mualliflar J. Florian, M. Black-Hawkins (Buyuk 
Britaniya), M. Ainscow (AQSh) inklyuziv ta’lim amaliyotini raqamli texnologiyalar bilan boyitishning nazariy 
asoslarini yaratgan.

TADQIQOT METODOLOGIYASI
Inklyuziv ta’lim tizimida ma’lumot, indikator, metrika va analitika tushunchalari ta’lim jarayonini samarali 

tashkil etish, monitoring qilish va rivojlantirishning ilmiy-amaliy asosini tashkil etadi. Inklyuziya sharoitida turli 
ehtiyoj va imkoniyatlarga ega bo‘lgan o‘quvchilar bilan ishlash tizimli hamda dalillarga asoslangan yondashuvni 
talab qiladi. Ma’lumot inklyuziv ta’limdagi barcha tahlil jarayonlarining boshlang‘ich asosi hisoblanadi. Bu yerda 
ma’lumot deganda o‘quvchilarning akademik natijalari, ishtirok darajasi, davomat ko‘rsatkichlari, individual 
rivojlanish dinamikasi, psixologik-pedagogik kuzatuv natijalari hamda ta’lim muhitining moslashuv darajasi 
tushuniladi. Mazkur ma’lumotlar tizimli ravishda yig‘ilganda ta’lim jarayonidagi mavjud holatni xolis aks ettirish 
imkoniyati yuzaga keladi.

Metrika inklyuziv ta’limda o‘quv natijalarini aniq va o‘lchanadigan shaklda ifodalashga xizmat qiladi. Masalan, 
maxsus ta’lim ehtiyojlariga ega o‘quvchining individual ta’lim rejasi doirasida belgilangan maqsadlarga erishish 
foizi, ijtimoiy moslashuv ko‘rsatkichlari yoki darsda faol ishtirok etish darajasi metrik ifodalar orqali baholan-
ishi mumkin. Metrikalar inklyuziv amaliyotning samaradorligini ob’ektiv baholash imkonini yaratadi. Indikatorlar 
ta’lim tizimidagi umumiy tendensiya va sifat holatini ifodalaydi. Masalan, inklyuziv sinflarda o‘quvchilarning 
ta’limdagi teng ishtirok darajasi, diskriminatsiya holatlarining kamayishi yoki ijtimoiy integratsiyaning kuchay-
ishi kabi ko‘rsatkichlar inklyuziv muhitning rivojlanish darajasini belgilaydi. Indikatorlar strategik qarorlar qabul 
qilishda muhim yo‘naltiruvchi vosita vazifasini bajaradi. Analitika yig‘ilgan ma’lumotlar, metrikalar va indikatorlar 
asosida chuqur tahlil o‘tkazish, sabab-oqibat bog‘liqliklarini aniqlash hamda ilmiy xulosalar chiqarish jarayonini 
anglatadi. Inklyuziv ta’lim sharoitida analitik yondashuv o‘quvchilarning individual ehtiyojlarini aniqlash, peda-
gogik strategiyalarni takomillashtirish va resurslarni samarali taqsimlash imkonini beradi. Shunday qilib, mazkur 
to‘rtta tushuncha inklyuziv ta’lim tizimida shaffoflik, samaradorlik va barqaror rivojlanishni ta’minlovchi meto
dologik poydevor vazifasini o‘taydi.

TAHLIL VA NATIJALAR
Subyekt–subyekt tizimi samaradorligini raqamli tahlil qilishga o‘rgatish modeli. o‘sqinliksiz va teng imkoni-

yatlar muhitida subyekt–subyekt tizimi samaradorligini raqamli tahlil qilishga o‘rgatish modeli inklyuziv ta’limning 
gumanistik va konstruktivistik paradigmasiga tayanadi. Subyekt–subyekt yondashuvida o‘quvchi, pedagog, 
ota-ona va mutaxassislar o‘zaro hamkorlikda faol ishtirok etuvchi teng huquqli ishtirokchilar sifatida qaraladi. 
Modelning nazariy asosini Universal Design for Learning (UDL), differensiallashgan ta’lim, data-driven decision 
making hamda evidence-based practice konsepsiyalari tashkil etadi. Universal dizayn ta’lim mazmuni, usul va 
baholash vositalarini barcha o‘quvchilar ehtiyojlarini hisobga olgan holda loyihalashni anglatadi. Raqamli moni-
toring esa ushbu universal yechimlarning samaradorligini metrikalar va indikatorlar orqali o‘lchash imkonini 
beradi. 

Model bloki Mazmun Raqamli tahlil vositalari

Maqsadli blok SMART-kriterialar asosida operatsionallashtirilgan natijalar 
va diagnostik indikatorlar

Raqamli maqsad-monitoring 
platforma, IEP dasturlari

Mazmuniy blok Ko‘pkanallik (vizual, audial, kinestetik) asosida UDL 
talablari bo‘yicha resurslar

Elektron o‘quv-metodik majmua, 
adaptiv kontent

Metodic blok Differensial va adaptiv texnologiyalar, shaxsga 
yo‘naltirilgan yondashuv

Learning management systems, 
ClassDojo, Seesaw

Baholash bloki Kriteriyali-refleksiv yondashuv, portfolio, raqamli rubrikalar Power BI, raqamli dashboard, 
progress tracking

Monitoring bloki Descriptive → Diagnostic → Predictive analytics ketma-
ketligi

Moodle analytics, Excel/Sheets, 
vizualizatsiya vositalari

Shaffof personal monitoring jarayonida big data elementlari emas, balki mikrodarajadagi pedagogik ma’lu-
motlar tahlil qilinadi. Dastlab holat tavsiflanadi (descriptive analytics), keyin sababiy omillar aniqlanadi (diag-
nostic analytics) va so‘ngra rivojlanish prognozlari ishlab chiqiladi (predictive analytics). Bu yondashuv indi-
vidual ta’lim dasturlarini dinamik ravishda korreksiya qilish imkonini yaratadi.

Raqamli tahlil kompetensiyasining tuzilmasi

Bizning tadqiqotimiz asosida bo‘lajak maxsus pedagog uchun raqamli tahlil kompetensiyasining quyidagi 
tarkibiy qismlari aniqlandi.

2-jadval: Raqamli tahlil kompetensiyasining tuzilmasi
Komponent Mazmun Ko‘rsatkichlar

Kognitiv Ma’lumot, metrika, indikator va analitika nazariyasi; 
raqamli tahlil metodologiyasi Tushunchalarni bilish, tahlil qilish ko‘nikmasi

Operatsional Raqamli vositalar bilan ishlash, ma’lumot yig‘ish, 
qayta ishlash va vizualizatsiya Dasturlar bilan ishlash tezligi va aniqligi

Adaptiv Turli nogironlik turlari uchun tahlil usullarini 
moslashtirish, UDL tamoyillari Individual yondashuvlarni qo‘llash darajasi

Diagnostik SMART-kriteriyalar asosida diagnostik baza yaratish 
va korreksiya stsenariylarini ishlab chiqish

Diagnostika aniqligi, SMART maqsadlarni 
operatsionallashtirish

Etik Ma’lumotlar maxfiyligi, axborot xavfsizligi, huquqiy 
normalar Etik me’yorlarga rioya qilish

Metodikaning maqsadi va tamoyillari

Metodikaning asosiy maqsadi – bo‘lajak maxsus pedagoglarda inklyuziv ta’lim sharoitida o‘quvchilar va 
tarbiyalanuvchilar faoliyatini raqamli vositalar yordamida tizimli, ob’ektiv hamda etik tarzda tahlil qilish kompe-
tensiyasini shakllantirishdir. Metodika quyidagi tamoyillarga asoslanadi:

1.	 Kontekstual tamoyil: barcha topshiriq va mashqlar real inklyuziv ta’lim amaliyotidan olingan vaziyatlarga 
asoslanadi.

2.	 Progressivlik tamoyili: oddiydan murakkabga, namunaviydan mustaqilga o‘tuvchi bosqichli o‘rganish.

3.	 Refleksivlik tamoyili: talabalar o‘z tahlil faoliyatini doimiy ravishda baholab boradilar, metakognitiv kom
petensiyalar rivojlantiriladi.

4.	 Hamkorlik tamoyili: guruh loyihalari orqali kollektiv tahlil ko‘nikmalarini rivojlantirish hamda subyekt–
subyekt o‘zaro ta’sirini kuchaytirish.

5.	 Texnologik moslashuvchanlik tamoyili: turli raqamli platformalar va vositalar bilan ishlashga o‘rgatish.

6.	 Reglamentlilik tamoyili: korreksion tadbirlarning aniq mezonlar, vaqt oralig‘i va baholash parametrlari 
asosida amalga oshirilishi.

Metodika to‘rt bosqichdan iborat bo‘lib, ularning har biri muayyan maqsad, mazmun va baholash mezon-
lariga ega.

3-jadval: Metodikaning bosqichlari va mazmuni
Bosqich Nomi Asosiy faoliyat turlari Raqamli vositalar

I bosqich 
(1–2-semestr)

Motivatsion-
nazariy

Ma’lumot/metrika/indikator/analitika tushunchalarini 
o‘zlashtirish, muammo-vaziyatlar tahlili, kirish 
diagnostikasi

Google Forms, Mentimeter, 
Kahoot!

II bosqich 
(3-semestr)

Operatsional-
amaliy

Laboratoriya mashg‘ulotlari, namunaviy holatlar tahlili, 
SMART-maqsadlar operatsionallashtirilishi

ClassDojo, Seesaw, BORIS 
tizimi, Excel/Sheets

III bosqich 
(4-semestr) Integratsion

Individual monitoring loyihalar, 
descriptive→diagnostic→predictive analytics, 
simulyatsiya, elektron portfolio

Moodle LMS, Power BI, 
raqamli dashboard

IV bosqich 
(amaliyot) Professional Real sinf muhitida ITD modellashtirish, reglamentli 

korreksiya stsenariylarini qo‘llash, refleksiya

Kompleks raqamli muhit, IEP 
(Individualized Education 
Program) dasturlari

Korreksion ishlar va smart-kriteriyali diagnostik baza

Talabalarni inklyuziv ta’lim sharoitida subyektlararo faoliyatning raqamli tahlilini o‘rgatish texnologiyalari 
kompetentlikka yo‘naltirilgan, dalillarga asoslangan (evidence-based) hamda analitik-pedagogik yondashuvlar 
integratsiyasiga tayanadi. Raqamli tahlil ushbu o‘zaro munosabatlarning intensivligi, samaradorligi va rivojlanish 
traektoriyasini ob’ektiv metrikalar orqali baholash imkonini beradi. Korreksiya ishlarida faktlarga asoslangan 
analiz va sintez markaziy o‘rin tutadi. Analiz bosqichida o‘quvchining kognitiv, kommunikativ va ijtimoiy faol-
ligiga oid ko‘rsatkichlar komponentlarga ajratiladi, sabab–oqibat aloqalari aniqlanadi. Sintez bosqichida esa 
ushbu ma’lumotlar integratsiya qilinib, individual rivojlanish modeli va intervensiya strategiyasi ishlab chiqiladi. 

4-jadval: SMART-kriteriyali diagnostik baza tuzilmasi

SMART parametr Ta’rifi Inklyuziv ta’limdagi misol Raqamli o‘lchanadigan 
ko‘rsatkich

Specific (Aniq) Maqsad lo‘nda va aniq 
shakllantirilgan

O‘quvchi A nutqiy faolligini 
oshirish

Dars davomida so‘z-gaplar 
soni

Measurable 
(O‘lchanadigan)

Natija miqdoriy ko‘rsatkich 
orqali baholanadi

Kundalik davomatning 90%ga 
yetkazilishi

Davomat foizi, LMS 
statistikasi

Achievable (Erishish 
mumkin)

Maqsad o‘quvchi 
imkoniyatiga mos

Individual ehtiyojlar va mavjud 
ko‘nikmalar tahlili asosida

Boshlang‘ich diagnostika 
natijalari

Relevant (Dolzarb) Maqsad ITD va umumiy 
ta’lim rejalari bilan bog‘liq IEP maqsadlari bilan uyg‘unlik IEP bloklar kesimida 

muvofiqlik indeksi

Time-bound (Vaqtli) Maqsadga erishish muddati 
belgilangan

4 haftadan so‘ng qayta 
baholash Progress tracking jadvali

Diagnostik baza kognitiv rivojlanish, nutqiy faollik, ijtimoiy adaptatsiya, hissiy barqarorlik hamda mustaqillik 
darajasi kabi ko‘p o‘lchovli parametrlarni qamrab oladi. Har bir parametr bo‘yicha bazaviy, joriy va yakuniy 
ko‘rsatkichlar taqqoslanib, progress dinamikasi vizualizatsiya qilinadi. Raqamli dashboardlar va elektron port-
folio vositasida talabalar tahlil natijalarini interpretatsiya qilish hamda pedagogik xulosa chiqarish ko‘nikmalarini 
shakllantiradilar. Refleksiv qo‘llash mexanizmi talabalarning metakognitiv kompetensiyalarini rivojlantirishga 
xizmat qiladi. Ular tahlil natijalarini tanqidiy baholash, intervensiya samaradorligini qayta ko‘rib chiqish va zarur 
hollarda korreksiya strategiyasini transformatsiya qilishni o‘rganadilar.

Axborotli-didaktik ta’minot va uning joriy etilishi

Talabalarni inklyuziv ta’limda subyektlar faoliyati samaradorligini raqamli tahlil qilishga o‘rgatishning 
axborotli-didaktik ta’minoti tizimli-integrativ yondashuv asosida shakllantiriladi. Ushbu ta’minot pedagogik 
analitika, learning analytics, raqamli monitoring hamda evidence-based practice konsepsiyalarini o‘quv jarayo
niga implementatsiya qilishni nazarda tutadi. Axborotli-didaktik ta’minotning tarkibiy qismi sifatida quyidagilar 
qaraladi: raqamli platforma, elektron o‘quv-metodik majmua, interaktiv keyslar banki, diagnostik instrumentlar 
hamda vizual analitika vositalari. Ushbu kompleks talabalarning ma’lumotlarni yig‘ish, qayta ishlash, interpretat-
siya qilish va prognozlash kompetensiyalarini shakllantirish hamda subyektlararo faoliyat dinamikasini ko‘rsat-
uvchi metrikalar va indikatorlar tizimini o‘zida mujassamlashtiradi. 

Tarkibiy qism Vazifalari Texnologik vositalar

Raqamli platforma Ma’lumot yig‘ish, saqlash va real vaqt 
monitoringi Moodle LMS, Google Workspace

Elektron o‘quv-metodik 
majmua

Kurs mazmuni, ko‘rsatmalar, chek-listlar va 
refleksiv savollar PDF/EPUB formatlar, elektron kutubxona

Interaktiv keyslar banki Real inklyuziv holatlar asosida amaliy 
topshiriqlar Simulyatsiya platformalari, video-keyslar

Diagnostik 
instrumentlar

SMART-maqsadlar operatsionallashtirilishi, 
progress tracking Google Forms, diagnostic rubrikalar

Vizual analitika 
vositalari

Ma’lumotlar vizualizatsiyasi, dinamik grafik va 
dashboardlar Power BI, Tableau Public, Google Sheets

Personallashtirilgan individual ta’lim dasturlarini (ITD) unikal dizaynda modellashtirish mazkur metodik 
kompleksning markaziy yo‘nalishi hisoblanadi. Unikal dizayn tushunchasi bu yerda universal dizayn tamoyil-
lari, adaptiv texnologiyalar va differensiallashgan ta’lim strategiyalarining integratsiyasini anglatadi. Talabalar 
individual ta’lim dasturini kognitiv, ijtimoiy va funksional parametrlar asosida loyihalash, uni SMART-kriteriyalar 
orqali operatsionallashtirish va raqamli muhitda simulyatsiya qilish ko‘nikmasini egallaydilar. Metodik kompleks 
ommaviy-metodik kontekstda joriy etilishini nazarda tutadi, ya’ni u faqat individual tadqiqot ob’ekti sifatida emas, 
balki ta’lim muassasasining umumiy metodik siyosatiga integratsiya qilinadi. Bunda standartlashtirilgan diag-
nostik baza, yagona indikatorlar tizimi va umumiy monitoring algoritmlari ishlab chiqiladi. Reglamentli korrek-
siya imkoniyatlarini kiritish ustuvor vazifa sifatida qaraladi: korreksion tadbirlarning aniq mezonlari, vaqt oralig‘i 
va baholash parametrlari asosida amalga oshirilishi ta’minlanadi. Axborot xavfsizligi, etik normalar va maxfiylik 
tamoyillariga qat’iy rioya etish metodologik shart sifatida belgilanadi. Raqamli tahlil natijalariga faqat vakolatli 
shaxslar kirishi ta’minlanadi va ma’lumotlar faqat pedagogik qarorlar qabul qilish maqsadida qo‘llaniladi.

Olingan natijalar inklyuziv ta’limda subyektlar faoliyatini raqamli tahlil qilishga o‘rgatishning maxsus metodi-
kasi an’anaviy tayyorgarlikka nisbatan sezilarli darajada yuqori natija berishini tasdiqlaydi. Metodikaning to‘rtta 
ilmiy yangiligi – (1) ma’lumot/metrika/indikator/analitika tushunchalar tizimi, (2) subyekt–subyekt samaradorlik 
modeli, (3) SMART-kriteriyali diagnostik baza, (4) axborotli-didaktik ta’minotning kompleks joriy etilishi – o‘zaro 
uzviy bog‘liq bo‘lib, yaxlit metodologik tizimni tashkil etadi. Metodikaning kontekstual, progressiv, refleksiv va 
reglamentli tamoyillarga asoslanishi talabalarning nafaqat texnik ko‘nikmalarini, balki raqamli tahlilga nisbatan 
professional munosabatini ham shakllantirishga yordam beradi. Subyekt–subyekt modeli o‘quvchi, pedagog, 
ota-ona va mutaxassislar o‘rtasidagi o‘zaro hamkorlikni ob’ektiv metrikalar asosida kuzatish imkonini beradi.

Shu bilan birga, bir qator cheklovlar ham aniqlandi: raqamli texnologiyalar infratuzilmasiga talabning yuqo-
riligi, o‘qituvchilarning texnik jihatdan tayyorlanishi zaruriyati va mahalliy maktablarda raqamli vositalar mavjud-
ligidagi tengsizlik. Axborot xavfsizligi va ma’lumotlar maxfiyligi talablariga rioya etish ham alohida diqqat talab 
qiladi.

XULOSA
Bo‘lajak maxsus pedagoglarni inklyuziv ta’limda subyektlar faoliyatini raqamli tahlil qilishga o‘rgatish meto-

dikasi quyidagi shartlarda samarali bo‘ladi:

1)	 ma’lumot/metrika/indikator/analitika tushunchalarining nazariy poydevori;

2)	 subyekt–subyekt samaradorlik modelining UDL va ITD bilan integratsiyasi;

3)	 SMART-kriteriyali operatsionallashtirilgan diagnostik baza;

4)	 axborotli-didaktik ta’minotning reglamentli korreksiya imkoniyatlari bilan joriy etilishi.

Ushbu metodika inklyuziv ta’limni deklarativ g‘oyadan dalillarga asoslangan, texnologik va prognozlashti-
rish imkoniyatiga ega ilmiy tizim darajasiga olib chiqadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


